
Hörmətli Prezidentimiz İlham Əliyev cənabları,

Kütləvi müraciətimizin əsas məqsədi Respublikamızın Bioloji-Müxtəlifliyinə -xüsusən də vəziyyəti bunu tələb edən Heyvanlara Mərhəmətli Davranışın Dövlət səviyyəsində nəzarəti və Lazımı İslahatlarla Qlobal Aktual olan məsələyə dəstəyini təmin edilməsini Sizdən xahiş etməkdir. Bu işə ayrılacaq Dövlət səviyyəsində diqqət məsələyə laqeyd ola bilməyən, mənəvi dəyərləri uca tutan çoxsaylı Vətəndaşların marağı və mənəvi rahatlığının qorunmasında ayrılmış olacaq diqqət kimi qiymətləndiriləcəkdir. Heyvanat aləminə Dövlət səviyyəsində diqqət və qayğı humanist cəmiyyətin inkişafı üçün əhəmiyyətli olan və milli mənəvi dəyərlərimizin göstəricisi olan mərhəmət hisslərinin, eləcə də Dünya ictimaiyyətinə sübutu olacaqdır. Müraciətimiz həmçinin canlılara qarşı qəddarlıq hallarında Azərbaycan Respublikasının Qanunvericiliyində daha effektiv ola bilən sərt  ölçülərə olan ehtiyacdır.  

Vurğulamaq istərdik ki, canlılara elə vətəndaşların gözü önündə başverən qəddarlıq və ya sahibsiz gəzən ac heyvanat aləminə ən azı laqeydlik Ölkəmizin imicinə xələl gətirməklə yanaşı  inkişaf etmədə olan sivil cəmiyyətin formalaşmasında qüsurlar yaradır. Canlıların qəddar rəftardan qorumaq üçün müraciət etməyə ölkəmizdə hansı isə instansiyanın movcud olmaması bir faktdır. Vətəndaşların şəxsi səyləri nəticəsində heyvan xuliqanlarından, aclıqdan, pis hava şəraitindən xilas etməli və öz kiçik və şəraitsiz evlərində yerləşdirməli olduğu sahibsiz ev heyvanları nəticə etibarı ilə sağlamlıq və anormal yaşayış kimi insan problemlərini yaradır. Nəticədə heyvanların faciəsi insan sağlamlığına və yaşayış tərzinə də zərbə vurur.  
        Mənəvi tərbiyyəvi tərəfdən canlılara olan qəddarlıq və xuliqanlıq hadisələrinin vurduğu zərbələr daha təhlükəli olaraq gələcəyimiz gənc və yeniyetmələrin qəddarlıq hallarını normal qəbul və adət etməsi bizləri rahat buraxmır.

Bu kimi nümunənin dövlət strukturları tərəfindən (Şəhər İcra Hakimiyyətini silahlı xüsusi ovçu qrupları) həyata keçirilməsi, xüsusən də, böyük ümidlərlə ölkəmizin də qoşulduğunu təsdiq edən “Ev Heyvanlarının Mühafizəsi Avvropa Konvensiyası”-na imzanızdan sonra (30.05.2007) hələ də tətbiq edilməsi qəbul edilməzdir. Bildiyimiz kimi, “Prezidentin Qərarı Müzakirə edilmir, Həyata Keçirilir” prinsipindən və lazımi ictimai dəstəyi adıçəkilən rəsmi idarəyə göstərmək arzusu ilə müraciətlərimizə olan standart şablon cavablarına əsası olan heç bir don geyindirmək mümkün deyildir . Şəhər və şəhərətrafı küçələrini tez-tez qanlı döyüş meydanını xatirladır və bu da əsassız olaraq “quduz” adı ilə böhtanlanan  canlıların dəhşətlərlə ictimaiyyətin gözü önündə, bəzən də uşaqların da köməyindən  istifadə etməklə hələ də baş verir.  Əsas gətiririk: http://www.youtube.com/results?search_query=v%C9%99h%C5%9Filik&aq=f 
Heyvan kəsimi qaydalarına riayət edilməməsi də (heyvanları bir-birinin yanında xüsusi amansızlıqla və insanların gözü önündə) şəhərin adiləşmiş dəhşətli görüntüləridir. Kəsilən heyvanın ətinin halal olmasına zəmanət yaradan qayda-qanunlara riayət edilməməsi, xüsusən də kəsilməzdən öncə verilən amansız işkəncə, bilməliyik ki, başqa bir tərəfdən də qida təhlükəsi olub insanlarda onkoloji xəstəliklərinin yaranmasına təhlükəli zəmanətdir. 
Eləcə də, vəhşi təbiətin nümayəndələri: Qafqaz ayıları və digər heyvanların ev heyvanı qismində saxlanılmasının dəb halına keçməsi, satışlarda bir əşya kimi nümayişi  və sairə acınacaqlı hadisələrlə tez-tez rastlaşmamız elə tez- tez stresslərlə üzləşməkdir. 
Elə ona görə də vətəndaş və daha çox insani borcumuzu anlayaraq, yuxarıda sadalananlara əsaslanaraq  Respublikamızda canlı təbiətimizin nümayəndələri, heyvanlar aləminin qəddar rəftardan müdafiəsi sahəsində Dövlət siyasətinin inkişaf etdirilməsi, islahatlar aparılmasına böyük ehtiyac görür,  hazırda Azərbaycan Respublikası Milli Məclisinə təqdim edilmiş “Heyvanlara Qəddar Rəftara Qarşı”  Qanun Layihəsinin uğurla qəbul ediməsinə və Ölkəmizdə bu Qanunun tətbiq edilməsinə lazımi dəsdək vermənizi Sizdən xahiş edirik.
İmza: Respublikamizin Vətəndaşları.
Heyvanlara Mərhəmət istqamətli İslahatlardan doğan Müraciət Məktubunun məzmunu ilə tam razıyıq və Azərbaycan Xalqı adından öncədən dərin təşəkkürümüzü bildiririk.
İmza:  Azərbaycan Respublikasının  əhalisindən toplanmış imzaları:
	Ad, Soyad, Şəxsiyyət Vəsiqəsi № və ya Əlaqə üçün Telefon nömrəsi

